
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য ኃ፭ዓ
বর্তমান পারি অধিকাংশই তৃতীয় ন্যাপোলেঞ্জর ( Napoleon III ) তৈরী। তৃ-ন্যাপোলেঅ মেরে কেটে জুলুম ক’রে বাদশা হলেন। ফরাসী জাতি সেই প্রথম বিপ্লব (French Revolution ) হওয়া অবধি সতত টলমল ; কাজেই বাদশা প্রজাদের খুশী রাখবার জন্য, আর পারি নগরীর সতত-চঞ্চল গরীব লোকদের কাজ দিয়ে খুশী করৰার জন্য ক্রমাগত রাস্তাঘাট তোরণ থিয়েটার প্রভৃতি গড়তে লাগলেন। অবশু—পারির সমস্ত পুরাতন মন্দির তোরণ স্তম্ভ প্রভৃতি রইল ; রাস্তা ঘাট সব নৃতন হয়ে গেল । পুরানো শহর—পগার পাচিল সব ভেঙে বুলভারের (boulevards ) অভু্যদয় হ’তে লাগলো এবং তা হতেই শহরের সর্বোত্তম রাস্তা, পৃথিবীতে অদ্বিতীয় শাজেলিজে (Champs Elysées) রাস্তা তৈরী হ’ল। এ রাস্তা এত বড় চওড়া যে, মধ্যখানে এবং দুপাশ দিয়ে বাগান চলেছে এবং একস্থানে অতি বৃহৎ গোলাকার হয়ে দাড়িয়েছে—তার নাম ‘প্লাস দ লা কনকর্দ ( Place de la Concorde ) । এই ‘প্লাস দ লা কনকর্দে’র চারিদিকে প্রায় সমান্তরালে ফ্রাসের প্রত্যেক জেলার এক এক যান্ত্রিক নারীমূর্তি। তার মধ্যে একটি মূর্তি হচ্ছে ষ্ট্রাসবুর্গ নামক জেলার । ঐ জেলা এখন ডইচ - ( জার্মান )-রা ১৮৭২ সালের লড়ায়ের পর হতে কেড়ে নিয়েছে। কিন্তু সে দুঃখ ফ্রাসের আজও যায় না, সে মূর্তি দিনরাত প্রেতোদিষ্ট ফুলমালায় ঢাকা । যে রকমের মালা লোকে আত্মীয়-স্বজনের গোরের ওপর দিয়ে আসে, সেই রকম বৃহৎ মালা দিনরাত সে মূর্তির উপর কেউ না কেউ দিয়ে যাচ্ছে ।
দিল্লীর চাদনি-চৌক কতক অংশে এই ‘প্লাস দ লা কনকর্দে’র মতো এককালে ছিল বলে বোধ হয়। স্থানে স্থানে জয়স্তম্ভ, বিজয়তোরণ আর বিরাট নরনারী সিংহাদি ভাস্কর্যমূতি। মহাবীর প্রথম ন্যাপোলেআর স্মারক এক স্ববৃহৎ ধাতুনির্মিত বিজয়স্তম্ভ। তার গায়ে ন্যাপোলেঙ্গর সময়ের যুদ্ধ-বিজয় অঙ্কিত। ওপরে তার মূর্তি। আর একস্থানে প্রাচীন দুর্গ বাস্তিল (Bastille) ধ্বংসের স্মারক চিহ্ন। তখন রাজাদের একাধিপত্য ছিল, যাকে তাকে ষখন তখন জেলে পুরে দিত। বিচার না, কিছু না, রাজা এক হুকুম লিখে দিতেন ; তার নাম ‘লেটর W FTtt” (Lettre de Cachet)–ntza, Ats-Tgifrē লিপি ।

